
                          Un serie de photos de locationes in le paises nordic 
– e lor historia narrate in alcun lineas in interlingua como inspiration.

# Lund, Svedia: Lund, a 17 km
nordest de Malmö, ha un bellissime
centro ancian, proxime al famose
universitate. Lund es con Sigtuna le
urbe le plus ancian in le hodierne
Svedia. In le centro se trova le famo-
se cathedral con le famose horologio
astronomic. Ma in le crypto sub le
cathedral on pote vider un parve troll
petrificate. Finn es su nomine, e ille
perdeva un sponsion que ille poteva
construer le cathedral ante que su
nomine esseva divinate. Le radios del
sol le toccava in le matino, quando
ille irate essayava demolir le cathe-
dral, e ille esseva petrificate. Le char-
mante historia existe anque in inter-
lingua. Texto e photo: Thomas Brein-
strup

Questiones

Ubi es Lund situate?

Il ha duo cosas famose in le famose cathedral in le
centro del urbe. Qual duo cosas?

Qual es le nomine del troll petrificate?

Proque esseva ille petrificate?

Explica in interlingua que significa “petrificate”?


